
 ᓄᓇᕗᒻᒥ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᐱᔾᔪᓯᐊᖅ 
 
ᐃᖃᓗᐃᑦ, ᓄᓇᕗᑦ (ᔪᓚᐃ 31, 2006) - ᖃᒪᓂᑦᑐᐊᒥ ᐃᓐᓇᒻᒪᕆᐅᔪᖅ ᐅᐃᓂ ᐅᕕᖓᔮᖅ 
ᐱᔾᔪᓯᐊᖅᑎᑕᐅᓯᒪᔪᖅ ᓯᕗᓕᖅᑎᒧᑦ ᐹᓪ ᐅᑲᓕᐅᑉ ᑲᑎᒪᔨᖏᓐᓄᑦ ᑎᑎᕋᕐᓂᕐᒧᑦ ᐅᖃᓕᒫᕐᓂᕐᒧᑦ ᐱᔾᔪᓯᐊᒧᑦ 
ᓄᓇᕗᒻᒥ. ᑲᓇᑕᒥ ᐃᓕᑕᕐᓯᔾᔪᑕᐅᔪᖅ ᐃᓕᑕᖅᓯᓂᖃᖅᐳᖅ ᐱᕙᓪᓕᖅᓯᒪᒻᒪᕆᑦᑐᓂᒃ, ᐊᔾᔨᐅᖏᑦᑐᓂᒃ 
ᐊᑐᕐᓂᖏᓐᓂᒃ ᐊᒻᒪ ᐱᐅᔪᒻᒪᕆᐅᓂᖏᓐᓂᒃ ᓴᖅᑭᔮᖅᑎᑕᐅᓂᖏᓐᓄᑦ ᐅᖃᓕᒫᕈᓐᓇᕐᓂᖅ ᐊᒻᒪ 
ᑎᑎᕋᕈᓐᓇᕐᓂᖅ.  
 
 “12-ᐅᓚᐅᕐᒪᑕ ᓂᕈᐊᖅᑕᐅᓇᓱᐊᖅᑐᑦ ᑕᒫᓂ ᐊᕐᕌᒍᒥ ᐅᐱᒋᔭᐅᓇᓱᐊᖅᑐᑦ ᐊᒻᒪ 
ᐃᓕᑕᕆᔭᐃᓐᓇᐅᔭᕆᐊᖃᖅᑐᑦ ᐃᑲᔪᖅᓯᒪᓂᖏᓐᓄᑦ ᓴᓐᖓᑎᑦᑎᑕᐅᕙᓪᓕᐊᓂᖓᓄᑦ ᑎᑎᕋᕈᓐᓇᕐᓂᖅ 
ᐅᖃᓕᒫᕈᓐᓇᕐᓂᖅ ᓄᓇᕗᒻᒥ. ᐅᐃᓂ ᐅᕕᖓᔮᖅ ᓂᕈᐊᖅᑕᐅᓚᐅᖅᑐᖅ ᐊᑯᓂᒻᒪᕆᐅᔪᖅ 
ᐊᖏᖅᓯᒪᑦᑎᐊᕐᓂᖓᓄᑦ ᐃᓚᐅᑎᑦᑎᓂᕐᒥᒃ ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᓂᕐᒧᑦ ᓄᓇᓕᓐᓂ ᐊᒻᒪᓗ 
ᑲᓇᑕᒥ,” ᐅᖃᓚᐅᖅᑐᖅ ᐅᑲᓕᖅ. 
 
ᐊᕐᕌᒍᓄᑦ ᐊᒥᓱᓄᑦ ᒥᔅ ᐅᕕᖓᔮᖅ ᐅᖃᖅᑎᒋᔭᐅᖃᑦᑕᖅᓯᒪᔪᖅ ᐃᓄᒃᑎᑐᑦ ᓈᓚᐅᑎᒃᑯᑦ 
ᐅᖄᓚᖃᑦᑕᑎᑦᑎᖃᑦᑕᕐᓂᕐᒧᑦ ᐊᒻᒪ ᓄᓇᖅᑲᑎᖏᓐᓄᑦ ᖃᐅᔨᒪᔭᐅᑦᑎᐊᖅᑐᓂ ᑲᔪᖏᖅᓴᐃᖃᑦᑕᕐᓂᖓᓄᑦ 
ᐃᓄᒃᑎᑐᑦ ᐅᖃᐅᓯᐅᔪᖅ ᐊᑐᖅᑕᐅᖃᑦᑕᕐᓂᖓᓄᑦ ᖃᓄᐃᓕᐅᕈᓘᔭᖅᑎᑦᑎᓂᒃᑯᑦ ᐊᒻᒪ ᐱᓐᖑᐊᕈᓯᕐᓂᒃ 
ᐱᓐᖑᐊᖅᑎᑦᑎᓂᕐᒧᑦ ᓱᕈᓯᕐᓂᒃ. ᐱᓕᕆᐊᖓᒍᑦ ᐃᓄᐃᑦ ᐃᓕᖅᑯᓯᓕᕆᔨᐅᔪᑦ ᐊᒻᒪ ᑕᑯᔭᒐᖃᕐᕕᐅᔪᖅ ᑲᓇᑕᒥ 
ᐃᓕᑕᕆᔭᐅᔾᔪᑎᖃᕈᓐᓇᓕᖅᑐᖅ ᐃᓄᒃᑎᑐᑦ ᑲᓇᑕᓕᒫᒥ. 
 
ᐅᐃᓂ ᐊᖏᖅᓯᒪᑦᑎᐊᕐᓂᖓ ᐱᕙᓪᓕᐊᑎᑦᑎᓂᕐᒧᑦ ᑐᕼᐋᓪᕉᖅᑐᑦ ᓯᕗᓕᕕᓂᑦᑕ ᓂᐱᖏᑎᒍᑦ 
ᐱᓕᕆᐊᖑᔪᒧᑦ ᐱᕕᖃᖅᑎᑦᑎᓯᒪᔪᑦ ᑲᓇᑕᒥᐅᑕᓕᒫᓂᒃ ᐃᓕᑉᐹᓕᖅᑎᑦᑎᓂᕐᒧᑦ ᐊᔾᔨᐅᖏᓐᓂᒃ ᐅᖃᐅᓯᑦᑕ 
ᐊᒻᒪ ᐃᓕᖅᑯᓯᑦᑕ.” ᐅᖃᖅᑐᖅ ᐅᑲᓕᖅ. 
 
ᐊᕐᕌᒍᑕᒫᑦ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᐃᓕᑕᕆᔭᐅᔾᔪᑕᐅᔪᖅ ᓴᖅᑭᑕᐅᓚᐅᖅᑐᖅ ᑲᓇᑕᒥ 13-ᖑᔪᑦ 
ᓯᕗᓕᖅᑎᖏᓐᓄᑦ ᐃᓚᒋᓪᓗᓂᔾᔪᒃ ᑲᑎᒪᔨᐅᔪᑦ ᑲᑐᔾᔨᖃᑎᒌᖑᔪᑦ ᓴᖅᑭᔮᖅᑎᑦᑎᒋᐊᓪᓚᓂᕐᒧᑦ ᐊᒻᒪ 
ᐃᓕᑕᕐᓯᓂᕐᒧᑦ ᐱᕚᓪᓕᖅᑎᑕᐅᓯᒪᒻᒪᕆᑦᑐᓂᒃ ᐃᓄᓐᓄᑦ ᓴᖅᑮᔭᖅᑎᑦᑎᔪᓄᑦ, ᐃᑲᔪᖅᑐᐃᔪᓄᑦ, ᐊᒻᒪ 
ᑎᓕᐅᕆᒋᐊᒃᑲᓐᓂᕈᑕᐅᔪᑦ ᑎᑎᕋᕐᓂᕐᒧᑦ ᐅᖃᓕᒫᕐᓂᕐᒧᑦ. ᐊᑕᐅᓯᖅ ᓴᕕᕋᔭᐅᔪᖅ ᐊᒻᒪ ᐃᓕᑕᖅᓯᓂᕐᒧᑦ 
ᓇᓗᓇᐃᒃᑯᑕᐅᔪᖅ ᑐᓂᔭᐅᕙᑦᑐᑦ ᐊᑐᓂᑦ ᑲᓇᑕᒥ ᐊᕕᒃᑐᕐᓯᒪᔪᓂᒃ ᐊᒻᒪ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᔪᖏᓐᓂᒃ. 
 
ᐅᕕᖓᔮᖅ ᐱᔪᒫᕐᓂᐊᖅᑐᖅ ᓴᕕᕋᔭᒻᒥᒃ ᑲᑎᓐᓂᖃᖅᑎᓪᓗᒋᑦ ᑕᒫᓂ ᐊᕐᕌᒍᔪᒥ. 

ᐅᐃᓂ ᐅᕕᖓᔮᑉ ᒥᒃᓵᓄᑦ ᐅᓂᒃᑳᖅᓯᒪᔪᖅ ᐃᓚᓕᐅᑎᓯᒪᔪᖅ.  
 
ᑐᓴᒐᒃᓴᓄᑦ ᐅᖃᕐᕕᒃᓴᖅ:  
ᕗᐃᓐᑎ ᕼᐊᓚᓇᓐ 
 (867) 975-6046  

Communications 2006-30-C 



 
 
 
 

 
 

 
 
 
 
 
 

 
ᐅᓂᒃᑳᖅᓯᒪᔪᖅ - ᐅᐃᓂ ᐅᕕᖓᔮᖅ 

 
ᐅᐃᓂ ᐅᕕᖓᔮᖅ ᐃᓐᓇᒻᒪᕆᐅᔪᖅ ᖃᒪᓂᑦᑐᐊᕐᒥᐅᑕᐅᔪᖅ, ᓂᕈᐊᖅᑕᐅᓯᒪᔪᖅ ᓄᓇᕗᒻᒥ ᓯᕗᓕᖅᑎᐅᑉ 
ᑲᑎᒪᔨᖏᑕ ᑲᑐᔾᔨᖃᑎᒌᖏᑕ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᓴᓚᖃᐅᓯᐊᖅᑐᓂ 2006-ᒥ.   
 
ᐅᐃᓂ ᐃᓚᒋᔭᐅᖃᑕᐅᒻᒪᕆᓚᐅᕐᒪᑦ ᐱᕙᓪᓕᐊᔭᐅᓂᖓᓄᑦ ᑐᕼᐊᓪᕉᖅᑐᑦ ᓯᕗᓕᕕᓂᑦᑕ ᓂᐱᖏᓐᓂᒃ 
ᐱᓕᕆᐊᒥᒃ, ᖃᒪᓂᑦᑐᐊᕐᒥ ᐃᓕᖅᑯᓯᓕᕆᓂᕐᒧᑦ ᑕᑯᒃᓴᐅᑎᑕᖓᑦ ᑕᐃᑲᓂ ᑕᑯᔭᒐᔭᕐᕕᒻᒥ ᑲᓇᑕᒥ ᓄᓇᓕᓐᓂ 
ᐃᖅᑲᐅᒪᔭᐅᔪᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍ. ᑕᐃᓐᓇ ᖃᕋᓴᐅᔭᕐᒦᑦᑐᖅ ᐃᓗᓕᖃᓚᐅᖅᑐᖅ ᐃᓄᐃᑦ 
ᐱᓯᖏᓐᓂᒃ, ᐅᓂᒃᑳᖅᑐᐊᓂᒃ ᐊᒻᒪ ᐊᔾᔨᓐᖑᐊᓂᒃ.   
 
ᐅᑭᐅᓂᒃ ᐊᒥᓱᓂᒃ ᐅᐃᓂ ᐊᑐᖃᑦᑕᖅᓯᒪᔪᖅ ᓄᓇᓕᓐᓂ ᓈᓚᐅᑎᖃᕐᕕᐅᔪᒥᒃ ᓴᖅᑭᔮᖅᑎᑦᑎᓂᕐᒧᑦ 
ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᐅᖃᖃᑦᑕᖅᑐᓂ ᐃᓄᒃᑎᑐᑦ ᐊᒻᒪ ᑲᔪᖏᖅᓴᐃᓂᕐᒧᑦ ᐃᓐᓇᒻᒪᕆᐅᔪᓄᑦ 
ᑐᓴᖅᑎᑦᑎᖁᓪᓗᒋᑦ ᖃᐅᔨᒪᖏᓐᓂᒃ ᐅᖄᓚᖃᑦᑕᑎᑦᑎᓪᓗᓂ ᐅᓂᒃᑳᖃᑦᑕᖅᑐᓂ. ᑲᔪᖏᖅᓴᐃᖃᑦᑕᖅᑐᖅ 
ᐃᓄᓐᓂᒃ ᐃᓄᒃᑎᑐ ᐅᖃᐅᓯᕐᓂᒃ, ᓇᓗᓇᐃᔭᐃᖁᔭᐅᓪᓗᑎᒃ ᑐᑭᖏᓐᓂᒃ ᐱᓯᐅᔪᑦ ᐊᒻᒪ ᐅᓂᒃᑳᖅᑐᐊᖑᔪᑦ, 
ᐊᒻᒪ ᓂᐱᓕᐅᕆᓪᓗᑎᒃ ᐊᐱᖅᓱᖅᑕᐅᔪᓂᒃ ᐃᓐᓇᒻᒪᕆᐅᔪᓂᒃ.                      
 
ᓄᓇᖓᓐᓂ ᖃᒪᓂᑦᑐᐊᕐᒥ ᐅᐃᓂ ᐃᕿᐊᓱᓐᖏᑎᐊᖅᑐᓂᒃ ᐋᖅᑭᒃᓯᓚᐅᖅᑐᑦ ᒧᒥᕐᓂᐅᔪᓂᒃ ᐊᒻᒪ ᐃᓄᐃᑦ 
ᐱᓐᖑᐊᕈᓯᑐᖃᖏᓐᓂᒃ, ᐅᖃᖃᑎᖃᖅᑐᑎᒃ ᐃᓕᓐᓂᐊᖅᑎᐅᔪᓂ ᖁᑦᑎᓂᖅᓴᓂᒃ ᐊᒻᒪ ᒥᑭᔫᑕᐅᓂᖅᓴᐅᔪᓂᒃ 
ᓱᕈᓯᕐᓂᑦ ᐊᒻᒪ ᐃᓕᑕᐅᖁᓪᓗᒍ ᐃᓕᖅᑯᓯᐅᔪᖅ ᐊᔪᓐᖏᑦᑐᐊᓗᒃ. 
 
ᑐᓱᒋᔭᐅᓂᐊᕐᒪᑦ ᐅᕕᒃᑲᐅᔪᓄᑦ ᐊᒻᒪ ᐃᓐᓇᒻᒪᕆᐅᔪᓄᑦ ᐊᒻᒪ ᐊᑯᓐᓂᐊᒍᑦ ᐅᐃᓂ 
ᐱᓕᕆᖃᑕᐅᖃᑦᑕᖅᓯᒪᒻᒪᕆᑦᑐᖅ ᐱᐅᖅᓱᐊᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ 
ᓴᖅᑮᓂᕐᒧᑦ ᓯᓚᕐᔪᐊᒧᑦ. 

